
Pravo na lijek se temelji na principima integriteta, otvorenosti i 

uzimanja u obzir potreba pacijenata prilikom kreiranja javno 

finansiranih listi lijekova u Bosni i Hercegovini. Procedure koje 

uređuju izbor lijekova koji se finansiraju iz javnih sredstava trenutno 

nisu precizne i jasne, a sam proces odabira je netransparentan i ne 

omogućava uvid javnosti u način kreiranja listi lijekova. Ova 

situacija rezultira nejednakim pristupom zdravstvenim uslugama za 

pacijente, što dovodi do nepravednih ishoda i stvara dodatne 

poteškoće za pacijente i njihove porodice. 

Uz podršku Švicarske, kompanije Roche d.o.o. - Roche Ltd. i 

Udruženja inovativnih proizvođača lijekova u Bosni i Hercegovini, 

projekat nastoji unaprijediti proces kreiranja javno finansiranih listi 

lijekova fokusirajući se na jasne propise, transparentnost, 

otvorenost i uključenost. Osnažuju se svi relevantni dionici, 

uključujući udruženja pacijenata i zdravstvene profesionalce da se 

uključe u proces donošenja odluka, da se usklade zdravstvene 

politike i pronađu rješenja usmjerena na pacijenta. Povećanje 

svijesti pacijenata i kapaciteta udruženja pacijenata da zastupaju 

njihove zajedničke interese omogućit će efikasno učešće u 

donošenju odluka o listama lijekova. Predstavnici pacijenata širom 

zemlje traže transparentnost, integritet i odgovornost ovih procesa. 

Projektni tim radi zajedno sa svim relevantnim dionicima na 

pronalaženju rješenja za optimalno povećanje i preraspodjelu 

budžeta kako bi se poboljšao pristup kvalitetnim terapijama za 

pacijente. Povjerenje u regulatorni proces može se izgraditi kroz 

njegovu transparentnost i pravednim uključivanjem lijekova na liste. 

Pridržavanje ovih principa štiti javno zdravlje, osiguravajući da se 

raspoloživi resursi raspoređuju efikasno i na osnovu stvarnih 

potreba pacijenata. 

NAZIV:  

Jačanje integriteta u procesu kreiranja listi lijekova u BiH 

 

DOMENA: Zdravstvo 

 

ZEMLJA/REGIJA 

BiH (Federacija BiH, Republika Srpska, Brčko distrikt BiH) 

 

PARTNERI:  

Vlada Švicarske/SDC Roche d.o.o. – Roche Ltd., Udruženje 

inovativnih proizvođača lijekova u BiH 

 

IMPLEMENTATOR:  

Net Consulting d.o.o. 

 

PROJECT OBJECTIVE:  

Cilj projekta je doprinijeti poboljšanju pristupa efikasnim i 

sigurnim lijekovima za stanovništvo BiH. Liste lijekova koje 

se finansiraju iz sredstava zdravstvene zaštite obuhvatat će 

lijekove koji su odabrani na osnovu jasnih kriterija uz 

poštivanje principa transparentnosti, otvorenosti i 

uključenosti, što će biti garancija integriteta ovog procesa. 

 

BUDŽET:  

BAM 880,971.00 (sufinansira SDC, Roche d.o.o. – Roche 

Ltd., Udruženje inovativnih proizvođača lijekova u BiH) 

 

Trajanje: 01.09.2020. - 31.12.2024. 

